
Escuro 

Iluminase o foso dos músicos  e comezan a af inar os instrumentos.  

Escóitanse unhas voces en of f  

Presidente ¡Señorita Pit ita,  veña para  aquí e comece dunha  vez,  

 leñe! 

Pitita ¿Ai,  non que non me atrevo! 

Presidente Veña, mulleriña… 

Pitita ¡Ai,  dáme un non sei que! 

Presidente  ¡Señorita Pit ita,non fuxa! 

Pitita asoma a cabeza polo lateral esquerdo  

Pitita  ¡Ui! 

 ¡Señor Presidente,  isto  está cheo de señores de negro!…  

 ¡Vaime dar un soponcio! 

O Presidente asoma a cabeza polo centro  

Presidente ¡Señorita Pit ita!,  ¿onde está?,  ¿onde se meteu? 

Pitita ¡Ai!,  señor Presidente da Sociedade Filharmónica de  

 Rompeovos dos Paxaros,  vostede é un home de peso

 pero, eu…¿Qué dirán de min as xentes do  

 lugar?…¿qué dirán de min eses señores de aí embaixo?…  

 ¡Ai,  qué vergonza…!, ¡qué ridículo!… 

Presidente Señorita Pit ita,  se quere seguir sendo a miña secretaria na  

 Sociedade Filharmónica de Rompeovos dos Paxaros,  

 ou maña fai de presentadora…ou xa sabe…a facer cola  nas 

 oficinas do IGAEM, digo…do INEM.  

Pitita Señor Presidente…teña piedade 

Presidente Nin piedade nin farrapos de gaitas… 

 ¡Veña, déixese de parvadas e comecemos o ensaio 

 xeral!.  

 Mañá é o grande evento e se seguimos con monsergas  

 o  que imos facer é o  ridículo máis espantoso.  

Pitita se retira  

 ¡Eh, señor Director ,  míster  Von Carallán! Preparado,  

 listo…¡Pois música,  Mestre!.  

O director retirase 

Comeza a abrirse o telón (Obertura en Re M -KV 106) 

Pitita ¡Ejem, ejem! 

 Moi boas tardes señoras e señores,  queridísima e  

 est imada concorrencia…¿Está ben así? 

Presidente Si,  muller si,   pero,  siga,  siga.  

Pitita Este ano a Sociedade Filharmónica de Rompeovos dos

 Paxaros ten o pracer de invitarlles a un fest ival fest ivo 

 dedicado o grande compositor de 

 música…música…clásica o señor,  o  señor…  

Asoma a cabeza a apuntadora  

Apuntadora Mozart  

Pitita ¿Cómo…? 

Apuntadora Mozart ,  Mozart…si,  ou, si…M- O -Z -A- R -T  

Pitita O señor M-O-Z-A-R-T 

 Os grandes decorados das óperas,  aquí presentes…  

 aquí presentes…Señor Presidente ¿ onde están os  

 decorados?.  

Presidente Xa chegarán, non se preocupe…e ensaie,  leñe, ensaie… 

Pitita En Salzburgo, en Berlín,  en Viena, en Hamburguesa…  

Presidente ¡Hamburgo, señorita Pit ita,  Hamburgo! Luxemburgo,  

 Estrasburgo, San Petersburgo, Leninburgo…  

Pitita Cada ano fan un magno e espléndido fest ival dedicado a

 Mozart…E en Rompeovos dos Paxaros,  por primeira

 vez,  tamén teremos un fest ival en homenaxe ó  

 fenomenal músico clásico, grazas o desinterese do noso

 filántropo y melóna…ma…melo namo…melona mano…

 mela mamo..  

Presidente ¡Melómano, señorita Pit ita,  melómano!,  ou sexa ,  un  

 namorado da música … 

Pitita Clásica 

Presidente Tamén 

Pitita Como ía dicindo, nos encontramos maña presentes

 para render homenaxe o melómano señor Presidente de…

 un señor fest ival cun filántropo…que…que  

Presidente Bueno, vou avisar ós t remoias para que apañen os 

 focos,  agora volvo, Pit ita.  Siga ensaiando.  

O Presidente marchase  

Pitita ¡Que non! ¡Qué non me sae! ¡Qué eu non nacín para  

 presentadora,  qué eu son secretaria e xa me chega 

 dabondo ! 

 

Sona a Sonata nº 11 en La M-KV 331 

Entra Paco coa escaleira  no ombreiro facendo equilibrios,  Pitita achegase ó 

centro e Paco dálle coa escaleira lanzándoa polo ar  fora da escena.  

 

Paco Traballo,  t raballo  e máis t raballo .  Xa estou farto de tanto 

 t raballar…Pero, ¿este home onde se meteu?…   

 ¡Manolo!,  ¡Manolo! … E aquí está todo sen facer  

 Un foco, dous,  t res…¡Manolo!       

Manolo  (of f )  Xa vou, Paco, xa vou 

Entra Manolo 

Paco  Manolo, hai que t raballar  

Manolo Acouga, Paco, acouga 

Paco ¡Veña, Manolo, axúdame a levantar a escaleira!  

Manolo Tranqui,  Paco, t ranqui 

Paco ¡Pero, Manolo, axúdame a levantar a escaleira!  

Manolo Xa vou, Paco, xa vou… 

Abren a escaleira 

 ¡Coidado co puro!… ¡Ai,  cómo me doen os cadrís!  

Paco ¡O foco, Manolo, o  foco! 

Manolo Xa, o foco, ¡Uf,  qué sufoco! 

Paco Si,  o  foco, sube.  



 6 

Manolo sube á escaleira e di  

Manolo ¡Ah!,  o   foco  

Sona a Sonata nº 11en La M-KV 331 e a  escaleira movese,  Manolo cae.  

Paco ¡Ai,  Manolo, non serves para nada!.  Deixa, que  xa o fago 

 eu 

Paco sube á escaleira e di  

Paco Manolo, mira un profesional,  sen mans.  

Sona a Sonata nº 11en La M-KV 331 e a  escaleira movese,  Paco cae  

Paco ¡Diaño de escaleira!,  ¿pero, qué lle pasa?  

Paco mira ó redor da escaleira   

 ¡Hum, hummm! 

 Nada por aquí… 

 ¡Ah, xa sei!…¡Veña, Manolo, para arriba os dous e xa 

 non  t raca t raca  a escaleira!  

Manolo Si t i o  dis… 

Paco Pois arriba,  pero os dous a un tempo, ¿de acordo?  

Manolo A de unha, a de dúas e a de t res  

Soben os dous á escaleira.  Sona a Sonata nº 11 en La M -KV 331 e a escaleira 

movese,  Paco baixa correndo,e Manolo queda encima dela  

Manolo ¡Quieta,  quieta,  xo…!, ¡quieta bicha!  

A  escaleira ábrese totalmente e Manolo baixa suavemente.  

Paco ¡Domáchela,  Manolo!…con que t iña t ruqui,  ¡eh!  

 ¡Veña, para arriba outra vez  

Soben os dous á escaleira.  

Paco Veña, Manolo, que é para hoxe  

Sona a Sonata nº 11 en La M-KV 331e a escaleira movese,  Manolo escorregase 

pola escaleira e  Paco sae voando fora da escena.  

Manolo ¡Qué me caio,  que me caio!  

Paco ¡Aiii! 

Manolo ¡Paco…Paco…! ¿Estás ben, Paco? 

Paco (Off)  ¡Ai! 

Manolo Paco, Paco, xa cho dicía eu, o  t raballo  non é nada  bo

 para a saúde… 

Manolo vaise cantando coa escaleira no ombreiro  

 Paco, Paco, hai que t raballar  

 Paco, Paco, hai que labourar.  

 Paco, Paco… 

Entra Pitita e achegase a beira esquerda  

Pitita  ¿Xa se foron eses animais? 

Asomase a apuntadora  

Apuntadora  Seica si 

Pitita  Si…si…si eu fose o señor Presidente xa verían eses 

 t rosmas do nabo  

 Ejem, ejem…¿Por onde t iña quedado? 

Apuntadora  Hummm, non lembro  

Pitita  ¡Ah, si!,  non lembro que aínda xamais lembrásemos unha

 música que nos lembrase a lembranza máis relembrada  que 

 nos achegue a relembrar  un acontecemento de 

 relumbrado esplendor… 

Mentres fala sona o  Divertimento nº 4 KV 439b. Aparece unha  pantasma 

 …tan relumbrado que eu nunca tal cousa vin…   

 porque claro,  eu cando lembro, relembro, pero cando

 non  lembro é que non relembro nada…agora por exemplo

 teño que facer que lembro… 

A pantasma achegase a  Pitita e tócalle no ombreiro  

 ¡Ahhh, unha pantasma! 

Pitita sae correndo coas pernas polo ar  

Entra un  rato  asusta á pantasma…xogan 

Entra un bebé ,  persegue ó rato e xoga con el hasta caer no piano (aporreo)  

O bebé  aporrea ó piano,a  pantasma  fuxe despavorida.  

O bebé  toca no piano O  Concerto para piano nº 6 en Si bemol M, KV 238 e o f inal 

as Variacións para piano KV 265 e vaise quedando durmido enriba do piano.  

Entra Piti ta asustada e descubre o bebé, cólleo no colo e marchase de escena con 

el.  

Pitita ¡Meu cacholiño!,  ¿quen che deixou aquí?  

 ¡Anda, Wolfraniño, imos con mamá!  

Entra a diva fraca Fideoti  

Diva Fraca ¡Jein,  main recital,  nun grandioso fito! ¡Cartofén frit idas

 ó  dente! ¡Caput! ¡Oh, mía t ripa,  barriga,  doe, doe!…

 ¡Caput  gala mozart iana!…¡Qué cante Rita!…  

 ¡Siñore Presidente!,  ¡siñore Presidente!,  ¡ío  est rujaré la 

 súa cachola!,  ¡ío  non cantare!,  ¡ío  declarata en greva!…Io 

 son diviña,  a raíña queen del tabolo!  

Entra Manolo cun  martelo na man, a diva sentase xunto ó  piano .  

Manolo Buff,  ter que afinar o  piano, ¡a quén se lle ocurre!  

 Aquí neste teatro tanto vale un para un roto como para  un 

 descosido. A ver esta corda…non, esta outra…  

Diva Flaca ¡Signore Presidente,  mister Filarmónic! 

 

Manolo ¡Piano da merda!,  ¡Toma carcoma, Mahoma!  

Manolo dálle  un martelazo ó piano, cae a tapa encima da mana da diva que 

comeza a cantar o Aria da Raíña da Noite  da Frauta Máxica..  

Diva Fraca  ¡Dimito!,  isto  non é Salzburgo, ¡isto  se r un chapuzo! 

 ¡Orfidersen! 

Entra el Presidente,  la diva le da una patada y saen de escena los dos.  

Presidente ¡Oh, diva,  benvida a Rompeovos dos…! 

Diva Fraca ¡Swain…! 

Entra Paco con el atril.  

Paco Traballo,  t raballo  e máis t raballo ,  xa estou farto de tant o

 t raballar…Hummm 

 Imos poñer isto  aquí…Xa está  

Asomase o violinista,  míranse e Paco mentres se marcha di.  

 ¡Eh, t i,  a zurrarlle ó  chirintofano que para iso che pagan!  

O violinista acercase ó centro  

Violinista Mestre,  Concerto para violín nº 3,  kegel 2 -1-6, terceiro 

 movemento , por favor.  

O violinista e a orquestra tocan o Concerto para violín nº 3,  kegel 216, 3º 

movemento,  o atril rebelase e terminan violinista e atril feitos un oito.  

Entra Paco con una  vasoira  

Paco E agora,  máis t raballo ,  ¡Eh,t i,  t i,  espe rta!,  non  espertas,  

 pois hala fora lixos de escena.  

Paco sae varrer ó violinista e o atril.  

Entra o Presidente cunha botella e bastante ebrio.  

Presidente ¡Hip, maldita diva!,  ¡case me mata!,  ¡hip!,  ¡vaia malleira 

 me deu!…¡Eh, apuntadora!…Conchita,  ¿afinaron xa o 

 piano? 

Apuntadora Seica si 

Presidente ¿E ensaiou o violinista? 

Apuntadora Pois,  si 

Presidente ¿E a gorda italiana, a diva Floritori ou como lle chamen?  

Apuntadora Non, esa non 

Presidente ¡Pit ita,  Pit ita,  veña inmediatamente!  

Entra Pitita correndo 

Pitita ¿Si,  señor Presidente?  

Presidente  ¿Aínda non chegou a Floritori? 

Pitita Pois claro que si,  está no seu despacho  

Presidente ¿E qué fai alí,  non t iña que estar ensaiando?  

 Maña é o grande recital e aínda está todo por facer,  ¡hip!  

 Isto  pásame a min  por querer desculturizar a un fato de 

 pailarocos coma estes… 

 Veña, Pit ita,  vaia ver si chegou  o  tenor Paparot i,  

 mentres eu vou  recibir  á gran diva Floritori.  

Vanse  Pitita e o  Presidente cada un polo seu  lado.  

O  rato  sae de debaixo do piano, trepa e cando está enriba do piano, entra a diva 

Floritori  

Diva gorda ¡Iuju,Iuju!…¡Xa estou aquí! ¡Iuju!  

A diva espantase ó ver o rato e queda pendurada do varal mentres canta o Aria 

“Martern aller Arten” do Rapto dun serrallo.  

Entran o Presidente e Pitita.  

Presidente ¿Qué lle pasa,  divina Floritori? ¿ por qué se espanta?  

Diva Gorda ¡Un rato! 

Presidente  ¿Onde, onde? 

Diva Gorda ¡Aí,  aí,  no piano! 

Presidente  ¡Eh,eh, t it iriteira! ¡quite ese t rasto de aí…e o floreiro 

 tamén!.  

Un titiriteiro retira de escena o piano, o tallo e o ramo  

 Hala, xa está,  asunto concluído.  

 Xa pode baixar divina Floritori 

Diva Gorda  ¡Non podo! 

Presidente  ¿Cómo que non pode?… A ver que lle boto unha man…  

 A de unha, a de dúas e a de t res… 

 A de unha, a de dúas e a de t res… 

 

O presidente intenta axudar á diva gorda, pero non pode  

Presidente ¡Pit ita,  mira…unha paseta!  

Pitita ¿Onde, onde? 

Presidente Aquí,  aquí 

Pitita axeonllase e o  empresario sube  enriba e baixa á diva gorda.  

Presidente Hala, xa está,  xa pode cantar  

Dálle unhas palmadiñas nas tetas á diva e mira para a diva e para Pitita ata  que 

Pitita lle da un coscorrón e lle pica á diva nas tetas  desinf lándoas, Pitita escapa 

de escena perseguida polo Presidente.  

Diva Gorda ¡Paletos! 

 Música,  mestre 

A orquestra toca un fragmento do dúo “Ich gehe, doch rate ich dir “ do Rapto dun 

Serrallo e a diva canta con voz de home   

Diva Gorda ¡Silencio,  pare xa,  Mestre! 

A diva fai gorgoritos con voz de home e chama a un titiriteiro que leva un fol  

para que lle inf le as tetas.  

 ¡Hoooooo! 

 ¡Eh, t i,  t i…si,  t i…aquí! 

A diva fai gorgoritos e pasa de voz de home a voz de muller.  

 ¡Hoooo….ahhhhh! 

 Outra vez mestre,  por favor,  cando queira  

A diva canta o dúo “Ich gehe, doch rate ich dir “ do Rapto dun Serrallo e cando o 

fol ínf lalle as tetas canta con voz de  muller,  e cando se desinf la con voz de home. 

O  f inal termina falando con voz de home.  

Diva Gorda  Isto  pásame a min por cantare en populi miserabile…  

 Adío a la mía guira per la Usa de Norteamérica…  

 Adío a la mía fugata e defenestrata carriera…  

Marchase a diva.  

Entra o rockeiro  Amadeus 

Amadeus ¡Chachi,  qué local máis a tope! ¡E ten  faroliños e todo!  

 Eh, t it i,  pasa que non hai ninguén  

Entra a rockeira  

Pinky  ¡Guau, qué sit io  máis alucinante!.  

 Amadeus, ¿ e si o  ocupamos para o grupo?, sería un

 puntazo.  

Amadeus Descarao  

Pinky ¡Ahhh, qué t rapos máis alucinantes!,  

 ¡Para a funda das guitarras,  t ío!  

Amadeus Si,  que a miña está un pouquiño escachada, mira aquí  

Escoitase unha voz en of f  

Batería ¡Eh, t íos,  botádeme  unha man ou queredes que me herníe! 

Pinky Xa vamos, xa vamos…  

 Veña, Amadeus, imos a axudarlle  

Amadeus Si,  si,  vamos, vamos 

Pinky sae y en seguida entra con el batería que va sentado.  

Batería ¡Eh, Amadeus, bota unha man, ¿non?, t ío  

Amadeus  Xa podías baixarte t i tamén…aínda vaste herniar  

 ¡Ai,  coidado que me t rillas o  pé!  

Batería ¡Fiuu, vaia sit io  máis alucinante!  

 Amadeus, ¿por qué non tocamos a túa últ ima peza?  

Amadeus ¿Cal delas?,  compoño tantas… 

Batería Si,  home, si,  a que compoñeches onte pola noite…a 

 serenata… a serenata…¿cómo era Pinki?… 

Pinky A serenata Nocturna…Aquí en este teatro ten que sonar 

 dabut i.  

Batería Descarao.  

Amadeus  Veña, imos afinar as guitarras…e t i afina o bombo que 

 sempre o tes desafinado… a terceira,  Pinky, máis alta.  

Batería ¡Juan, chu…juan, chu, t res e catro!  

Tocan a versión rockeira da Pequena Serenata Nocturna en Sol M KV 525.  

Entra Pitita de súpeto  interrompendo a canción  

Pitita ¡Jipis,  gamberros! ¿Crédesvos que isto  é unha feira ou 

 algo así?….Pois non, isto  é un recital de música seria,  

 digo seria,  S .E .R.I .A…¿entendedes analfabetos?.   

Amadeus ¡Xenio que  tena piruja! Eu me largo de aquí   

 inmediatamente.  

Amadeus marchase 

Pitita  ¡Así que fora,  fora do teatro,  inmediatamente!  

Batería ¡Vaille dar un soponcio!,  vamos de aquí,  Pinky 

Pinky A ver se te casas,  pendello,  xa  verías como acougabas  

Pitita Largo, largo do teatro ou chamo á policía  

Pinky ¡Beatona! 

O Batería e a guitarrista marchan.  

Pitita ¡Mocosa! 

 Mira que colarse no teatro sen pedir permiso nin nada, é

 que xa non hai vergonza…En fin,  ejem, ejem…   

 E a cont inuación farán a  súa presentación pública…¡Ai, 

 qué nervios!…¡Reláxate,  Pit ita,  por favor!…digo, farán a 

 súa presentación, a súa  presentación… 

Sae disparada a man da apuntadora que lle pon un papel no nariz a Pitita que dun 

chouto colocase  no centro da escena.  

 ¡Pública!…por primeira vez no mundo, a Coral de 

 Voces Limpas da Sociedade Filarmónica de 

 Rompeovos, etcétera…que interpretarán unha melancólica 

 canción clásica de música clásica do tal Mozart  este…

 …que aínda que non chegou, esperamos que o faga  

 de seguidiña…  

Pitita desaparece e inmediatamente asoma outra vez a cabeza e di  

 ¡O coro, claro! 

Entra Paco tirando dunha  corda  mentres soa a Pantomima para Carnaval KV 

446, niso aparece o Coro que canta o  canon a 12 voces “Rozka pumpa”, Lacci 

bacci” y “Coda Eróica”. O coro parece que se va e arrastra a Paco, volve a 

colocalo e seguen cantando.  

Entra Paco 

Paco ¡Veña, todo o mundo a casa,  a merendar!  

Vanse Paco e o coro.  

Entra Pitita 

Pitita Por aquí,  señor Paparot i,  pase por aquí.  

Paparoti  (of f )  ¡Ai! 

Pitita ¡Coidado cos cables! 

Paparoti  ¡Ai! 

Pitita ¡Coidado coa escaleira,  tamén! 

Entra Paparoti  

 ¡Oh, señor Paparot i,  eu son unha fantást ica e apaixonada

 fan da súa voz!… 

Paparoti  ¡Oh, belísima, il mío cuore é tuto súo!…¿Por certo,   

 onde está o empresario?…Io teño que parlare con el de 

 certo asunt iño…xa sabe, il contrato.  Io  teño que  poñere a 

mía sinatura…¡La legalité é cuosa preferente!  

Entra o Presidente 

Presidente ¡Ah, señor Gordorot i!,  ¿xa chegou?, ía sendo hora 

 ¿non si? 

Paparoti  ¡Paparot i,  chámome Paparot i! 

Presidente ¿E logo eu que dixen? 

Pitita ¡Gordorot i! 

Presidente ¡Qué máis da,  quilo máis,  quilo menos!… 

 ¡Veña, deixémonos de lerias e a cantar!!  

Pitita ¿Podo cantar eu tamén? 

Presidente  Mañá, Pit ita,  mañá 

Paparoti  Io non cantare se non  asinare o cont rato.  

Presidente Apuntadora,  Conchita,  o  contrato do señor Focot i  

A apuntadora saca un contrato e unha pluma e ofrécella  a Paparoti que asina  

Paparoti  Agora, ío  cantare.  

 Maestro…cando queira.  

Canta o aria “La donna é móvile” do Rigoletto de Verdi  

Pitita (Baixiño) Esa non…esa non é de Mozart  

Presidente ¡Un momento, señor Elefantot i!,  o  que o siñore  entonaré 

 non é composición kegel de Mozart .  

Paparoti  Pois claro,  siñore Presidente…é do gran Verdi,  da súa 

 ópera Rigolet to .  

Presidente Señor Morsot i,  esta é unha gala dedicada única e  

 exclusivamente a Mozart ,  polo tanto Verdi no leva  

 vela neste enterro.  

Paparoti  Pois si non canto a Verdi non canto ningunha canchione  

Presidente  Pois si non canta ningunha canchione…non hai moni,  

 moni… 

Paparoti  ¿Io non cobrare nin unha lira? ¡Protesto!  

Presidente  O contrato dio ben claro,  e se non t ivera  lido a  

 let ra pequena… Vostede foi contratado para cantar un 

 dueto que cantará coa diva Fideot i.  

 Por certo,  Pit ita,  avise á sopranot i para que cante o

 duot i co señor Grosot i.  

Pitita  A diva non está,  ¿podo cantar eu o dueto? 

Presidente  Mañá, Pit ita,  mañá, hala vaia buscar á diva…  

Pitita marchase rosmando 

Pitita Mañá, mañá, sempre mañá 

Entra a diva f laca.  

Diva Fraca ¡Oh, caro colega! 

Paparoti  ¡Oh, est imada diva! 

Diva Fraca  ¡Oh, xenial art ista! 

Paparoti  ¡Oh, querida amiga! 

 ¡Muac! 

Diva Fraca ¡Ai! 

Paparoti  ¡Muac! 

Diva Fraca ¡Ai! 

Paparoti  ¡Requetemuac! 

Diva Fraca  ¡Requeteai! 

Presidente  ¡Eh, xa está ben, que isto  non é unha festa nin unha 

 axencia matrimonial! 

 Maestrot i,  por favor,  musicot i…e vostedes  a…cantarot i.  

O Presidente marchase, Paparoti va ata o centro e estendendo o brazo achega a 

diva.  

Paparoti  ¡Cara! 

Os dous cantan a Escena 4,  f inal do acto I de Cossi fan tutte.  

A unha altura da canción aparece de repente Pitita,  os div os se escandalizan e 

queren botala fora, pero ela insiste en cantar.O f inal a man dun titiriteiro sácaa 

da escena 

Voz en off ¡Pit ita,  deixe de ornear e pase para aquí inmediatamente!  

Diva Fraca  Io  non tolerabile a mísera afichionata!,  ¡chiflo  

 desafinato! 

Paparoti  A povera é unha mica escasa  

Diva Fraca  Oh, caro,  a iñorancia  é molto at revida  

Paparoti  Excusate e olvidate 

 Por certo,  ¿Por qué no cantamos o dúo de don Giovanni?  

Diva Fraca Ah, caro, ío  pensare que é mellor a Frauta Máxica,  o  dúo 

 de Papageno  e Papagena 

Paparoti  ¡Por favore,  don Giovanni!  

Diva Fraca ¡Frauta Máxica! 



 19 

Paparoti  ¡Testa teimuda! Io só cantare Don Giovanni 

Diva Fraca  ¡Porca miseria,  afichionato est ragato!  

Paparoti  ¿Afichionato,  ío?…¡Io, qué cantare na Scala de Milano!  

Diva Fraca  ¿Acaso,  non foi máis grande acontechimento main recital 

 na óperra de Parris!,  ¡t iterre sen cabeza!    

Paparoti  ¡Porca verdulera da vía Apia!,  ¡Froilanchoca!  

Mentres están insultándose empeza a soar o Adagio para Armónica de cristal KV 

617ª e entra o Presidente agarrado a un  farol e corta a discusión.  

Presidente ¡¿Qué, é este desastre?! ¡Quedan despedidos,  espaguet is

  do carallo! 

Vanse  marchando os dous  divos mentres din  

Paparoti  ¡¿Io despedido?! 

Diva Fraca  ¡Isto  é unha  aldraxe! 

Paparoti  ¡El mío avogado parlará con el súo! 

Diva Fraca  ¡Isto  é unha  aldraxe…! 

O Presidente bastante trompa ten un xogo co farol ata que se queda durmido 

apoiado nela.  

Aparece fume na  escena e entra Paco correndo.  

Paco ¡Aquí cheira a chamusco…! 

 ¡Manolo, Manolo! 

 ¡¿Onde met íche-lo puro,  Manolo?! 

 Este home vaime  matar a desgustos.  ¡Pero, Manolo  

 ven axiña! 

Manolo ¡Paco, ¿ onde estás,  Paco?! 

Paco  ¡Manolo! 

Manolo ¡Paco! 

Paco  ¡Manolo! 

Entra Manolo de costas  a Paco  

Manolo  Paco, ¿ onde estás?,  non vexo nada  

Paco ¡Manolo! 

Tropezan os dous e dan un chouto ó mesmo tempo 

Manolo + Paco ¡Ai! 

Paco  Manolo, t rae un caldeiro  

Manolo  X a vou, Paco, xa vou 

Vaise Manolo a modiño 

Paco ¡Avía,  ,  Manolo, que é para hoxe… 

Manolo Xa vou, ou, xa vou 

Paco ¡Demo de home, sempre teño que facelo eu todo!  

Vaise Paco. Soa música 

Entra Manolo facendo equilibrios con 2 caldeiros  colgados dos brazos 

Manolo ¡Paco!,  ¿onde estás,  Paco?  

 ¡Paco…! 

Manolo deixa os caldeiros no chan  

 ¡Uf,  cómo pesan estes caldeiros!  

 ¡Carallo ,  aquí hai moito fume!,eu lisco do teatro   que 

non teño vocación de churrasco.  

Vaise Manolo. Entra Paco 

Paco ¡Manolo!,  ¿ onde se meteu este larchán? 

Mira dentro do caldeiro.  

 ¡Pero, este caldeiro está baleiro!,  este Manolo non serve 

 para nada, terei que coller unha  mangueira.  

Paco volve marchar.  

Entra unha mangueira .  Entra Paco dando un chouto e intenta colle -la mangueira, 

esta escapase e Paco perséguea, despois Paco se para e disimula ,a  mangueira se 

achega pouco a pouco a el  e entón intenta atrapala, agárraa e intenta poñela a 

funcionar 

 O que faltaba,  este chisme non furrula… 

 ¡Bota auga condenada! 

A mangueira encabuxase  e enroscase nas súas pernas  

 ¡Socorro,  auxilio! 

Paco intenta soltarse,  pero dálle unha  patada a un dos caldeiros e este vaise polo 

ar caendo na súa cabeza e non permitíndolle ver .  A  mangueira  metese  entre as 

pernas de Paco elévao  como se fose un cabalo encabuxado.  

Sona o Réquiem en Re menor KV 626 

Aparecen fuxindo e por este orden  

1º O violinista 

2º A  diva fraca encima de Paparoti e tapándolle a cara coa saia  

3º A pantasma e o rato 

4º A diva gorda dando choutos  

Cae o telón queimado 

Entra Pitita correndo e chamando ó Presidente que aínda  sigue durmindo apoiado 

no farol.  

Pitita ¡Señor Presidente,  señor Presidente!  

Presidente Mañá, Pit ita,  mañá 

Pitita  ¡Señor Presidente! 

 ¡Un curtocircuíto ,  un curtocircuíto ! ¡un enorme 

 curtocircuíto ! 

Presidente  ¿E para iso me espertas?,  chama ó electricista e que 

 cambie os fusibles.  

Pitita Pero, señor Presidente,  o  curtocircuíto  provocou un 

 incendio…¡O  teatro está queimado!  

Presidente  Pero, Pit ita,  chame ós bombeiros 

Pitita  ¿Para qué?, …¡Si está todo, todiño queimado!  

Presidente  ¡Pero isto  é a miña ruína! 

 ¡Terei que suspender o Fest ival de mañá e xa t iña  tódalas 

localidades vendidas!… ¡Estou arruchado!…  

 ¿Qué vai a ser de min, Pit ita?…¡Estou arruc hado, estou 

 arruchado!… 

 ¡¿Quén me mandaría meterme a min neste fregado?!…  

 ¡Toda a culpa foi de Mozart !  

   FIN  

 

 

                                                           

 

 


